
 
MAZIWE KAMIG MEMAANJIINO GAMIG GIIZHIGAD DIBAAJIMOWIN 

Owa JANI LAUZON 

2024 Gaanada Giigidotamaagekwe 

 
Ojina gagweta, inendan gdo bimaadiziwin gaawii tesinag minwendamowin owi noondamang 
baapwin bimibideg gewe ginowaabmjigejig, maage maamowi bizaaniyaang nopinajigaademigag 
gego aanjisemigag owi apii memaanjiinod kidad gego gdo inendamowin ombibidemigag 
miinwaa gdo nesewin bizogeshinamigag. Owi mamaandaa gashkitowin owi mazinigaadeg 
etemigag e’gashkogowiyin owi kina bkaan aki agaa waabmdaziyin abi temigag… 
 
Agii moozhitonaa owi bimaadiziwin bwaa temigag ninda zhiwebakin owi agaa bimisemigag 
biboonan. Bekaa agii yaami endaaying, agii gibaakodizama gaazhi wiindamaago’ing awii 
zhichigeying. Miidash miinwaa gdo waabmdana owi wenaamjigan;  
gdo bimaanendiziinaa maage maamowi gdo ayaami awii gagwekwendamang owi gdo 
gashkitowinaa owi  awii  maamowiyaa’ing awii gikendiziyiing, a’yaa-aabi aawon gechi 
piitendaagwog etemigag gdo bimaadiziiwinaa. 
 
Gaawii ndo zhiingendiziin ndo binoojiinimag ayaanke-nitaawigjig ado bashigendamowaad owi 
waasa asabi biiwaabikonsing mazinaa-igan miinwaa e’digosing zhitowaad menwendaagwog, 
n’gika miinwaa wenpanag awii debinigaademigag. Miinwaa ndo nisastaan owi aanigodinong, 
gdo ekwendamowin miinwaa zaam gichi nakiimigag indenamowininaa woshme adaa 
dowendaan AI zhibii-aang gdo wiindamaagewininaa…miinwaa gaawii, AI gaawii ngii 
zhibiimaagsiin maanda.  
 
Dash ndo gaawaadan gego waaseseg bagosendamowin…gaawii, owi waawiindamaagewin, owi 
aga aabaji mamaakaadendizimi. Owi a’yaabi gdo gawaadaanaa owi gikendaasowin 
ombendamowin, miinwaa aga aabaji gagweshkowendamami biminaashkamong owi 
gikendaasowin aawiying bemaadizijig; wiikajitowing owi zaagidiwin miinwaa daapendamowin 
goweta age gashkichigaademigag apii woshme nisastaadiying. Amii owi bimaadag maanjiiniwin 
maanigowing, owi zhisewin awii gikendmidiying onji newen dibaajimowinan. Dibaajimowinan 
oshangemigag gdo inendamowininaanin, dibaajimowin oshangemigag gdo ode’wininaanin 
miinwaa ojichaagan.  
 
Onji gewe onjike mazinigejig zhiwe giiwedinong, zhaawinong, waabanong, miinwaa 
epigishimag, owi gewe kiinsing miinwaa memaanjiino gamigoon, gdo minaajitowinan 
mechaagin miinwaa egaaching; maanda aki adaa-aan gichitwaa mewizha dibaajimowinan 
e’aabajisemigag awii maanenimigiying miinwaa ombenimigiying. 
 
Giishpin agii naagidoyin owi nakimigad, aga gikendaan owi apiichi gagetin bemaadizijig 
gaataawiing maziwe kamig enkiiwaad ne-aab awii ayaawaad onji owi agaa 



 

 

 

 

aagonetaamaagizwaad inaadiziwin miinwaa ado mazinigewiniwaa. Maamowi gdaa 
gagwekwendaanaa gaawii miinwaa maanda adaa zhiwebsino.  
 
Owi bezhig goweta niigaan azhaang aawon awii wiiji nakiinding. Kina gdo ayaawimi waaji-ejig 
owi biimskogaabiwing. Maanda Maziwe Kamig Memaanjiino Gamig Giizhigad, miinwaa ensa 
giizhigag niigaan ani zhaang, Ndo waabmdan owi aanji bimaajiimigag, owi ginoodamataagewin 
owi memaanjiinong, owi zigakinigan onji kina giinwi. Wegodogwen aawong nikaazang 
naazhinigaadeg engindeg mazinigaans wenaamjigan maage azhaang odi enji memaanjiinig 
gamig awii waabmnjigaadeg owi oshkiwii nakiiwin gewe bezhigojig mazinigejig, apii aawon awii 
maamowi yaang miinwaa minaadenjigaadeg e’yaamong awii miinigid maziwe kamig.  


